
PREAMBULO

O Real decreto 822/2021 do 28 de setembro polo que se establece a ordenacién
dos ensinos universitarios oficiais e do procedemento de aseguramento da sua
calidade, dispdn no capitulo Il “Organizacion basica das ensinanzas universitarias
oficiais de Grao”, artigo 14.6, que “o traballo de fin de Grao (en adiante TFG) é de
caracter obrigatorio e cuxa superacion é imprescindible para a obtencion do titulo
oficial”.

As Memorias dos Titulos de Grao que se imparten na Facultade de Educacion e
Traballo de Ourense (en adiante, FETS), avaliadas positivamente pola ANECA, incluen a
elaboracién e exposicion do referido TFG por parte do alumnado do derradeiro curso
dos planos de estudos e dispdn que o centro aprobara unha normativa interna para
a sua xestion.

O citado Real decreto 822/2021, no seu artigo 10.3 sinala que “non poderan ser
recofecidos os créditos que se corresponden a traballos de fin de Grao ou de
Master, a excepcidn daqueles que se desenvolvan especificamente nun programa
de mobilidade”.

Asi mesmo, o Consello de Goberno aprobou, na sua sesién do 15 de xufo de
2016, a Normativa para a realizacion do Traballo de Fin de Grao, que recolle as
directrices xerais relativas a definicion, elaboracion, presentacién, defensa,
avaliacién e tramitacidon administrativa dos TFG. Esta normativa foi revisada e
modificada o 13 de novembro de 2018 e o 31 de outubro de 2022. No artigo 2.5
da ultima versién disponse que cada centro desenvolvera a citada normativa nun
regulamento interno aprobado pola Xunta de Centro.

Para dar cumprimento ao anterior elaborouse a presente normativa.

NORMATIVA

Artigo 1. Obxecto desta normativa

A presente normativa ten por obxecto regular a definicion, titoria académica,
procedemento de elaboracion, presentacion publica, avaliacion e revision do TFG nos
Graos que se impartenna FETS.

Artigo 2. Definicién do TFG e ambito de aplicacion

1. O TFG forma parte do plan de estudos de todo titulo oficial de Grao. Nos
Graos que se imparten na FETS equivale a 12 ECTS no Grao de Educacién
Social e a 6 ECTS nos Graos de Traballo Social, Educacion Infantil e
Educacion Primaria.

2. As tarefas de titorizacion, avaliacidon e cualificacion dos TFG forman parte
das obrigas docentes do profesorado. A FETS garantiralle ao alumnado a
sua titorizacion.

3. O TFG estara orientado a que o alumnado amose a capacidade

de integracion de diversos contidos formativos e competencias asociadas
ao titulo, axustandose ao contemplado en cada unha das memorias
respectivas dos graos e a sua concrecion nas guias docentes.

. O TFG € un traballo persoal e orixinal (tanto no titulo como nos contidos)

que cada estudante realizara de maneira autbnoma baixo a titorizacion
docente que en ningun caso pode ser un traballo presentado con
anterioridade polo/a estudante nalgunha materia de calquera titulacion,
ainda que pode integrar ou desenvolver traballos feitos en actividades
doutras materias do Grao.

O feito de que o TFG sexa un labor persoal non exclue que, para
desenvolver unha proposta de envergadura suficiente, poidan participar
varios/as estudantes, cada quen cunha parcela precisa da tarefa global.
Este feito sera autorizado pola Comisién de coordinacién de TFG da FETS.
Neste caso o0 alumnado implicado nun mesmo traballo compartira a persoa
titora e tera 0 mesmo tribunal de avaliacién, mentres que a presentacion,
defensa e avaliacién seran individuais.

O TFG podera elaborarse en institucibns ou empresas externas a
Universidade de Vigo, nos termos que se establezan nos convenios
institucionais asinados. Nese caso existira a figura dunha persoa cotitora
pertencente a institucion ou empresa. A persoa titora académica compartira
coa persoa cotitora as tarefas de direccion e orientacion do/a estudante e
sera, en calquera caso, responsabilidade da titora académica facilitar a
xestion.

No caso de traballos de fin de grao realizados noutra universidade,
desenvoltos especificamente nun programa de mobilidade, sera de
aplicaciéon o disposto no art. 9 da Normativa para a realizacion do TFG da
Universidade de Vigo.

A redaccion dos traballos de fin de grao da FETS debera respectar o
emprego dunha linguaxe inclusiva.

A avaliacion do TFG sera responsabilidade dun tribunal constituido de
acordo co establecido no art. 8 da Normativa para a realizacion do Traballo
de Fin de Grao aprobada no Consello de Goberno con data 15 de xufio de
2016 e modificado o 13 de novembro de 2018 e o0 31 de outubro de 2022.

10.A Guia Docente do TFG sera elaborada polo/a coordinador/a responsable

da materia.

11.A FETS elaborara unha Guia Didactica do TFG con orientaciéns

académicas e de estilo para a presentacién escrita e a defensa oral do TFG,
incluindo os procedementos e documentacion necesaria.

12.A FETS establecera un “Calendario de TFG” no que se estipularan o

cronograma e as datas de todo o procedemento relacionado co TFG.

Artigo 3. Matricula

1.

2.

Para poder matricularse no TFG sera requisito imprescindible ter
matriculadas todas as materias requiridas para finalizar o plan de estudos.

A matricula realizarase nos periodos oficiais de matriculacion dos estudos
de grao, dando dereito a duas oportunidades de avaliacion, sempre que se
cumpran os requisitos para a sua defensa.

O alumnado que non se atope matriculado nas datas de apertura da
Secretaria Virtual para a escolla do profesorado titor de TFG non sera
identificado como "alumnado en activo" pola mesma e, polo tanto, non
podera facer a sua eleccion a través da plataforma. Debera notificar a
Coordinacién do TFG do seu Titulo a regularizacion da matricula para que,
a partir dese momento, lle sexa asignado un/unha titor/a de entre aqueles
que tefan prazas disponibles.

Artigo 4. Titorizacion do TFG

1.

A titorizacion consistira en supervisar a elaboracion e orientar ao
estudantado na tematica, metodoloxia, presentacion e calquera outro
aspecto académico relativo ao TFG, asi como facilitar a sua xestion,
dinamizar e colaborar en todo o proceso ata a sua presentacion e defensa.

Podera actuar como persoa titora calquera docente da FETS, asi como
outros docentes da Universidade de Vigo. Neste ultimo caso, co visto e
prazo da Comision de coordinacion de TFG da FETS. No caso en que non
sexa profesora ou profesor da FETS, levarase a cabo en réxime de co-titoria,
sendo un dos titores/as docente do centro.

Se a natureza do TFG asi o requirise, poderanse establecer equipos titoriais
gue asumiran as tarefas de titorizaciéon nos termos que estableza o centro.

Garantiraselle a todo o alumnado matriculado no TFG a titorizacion
correspondente, estando consideradas as tarefas de orientacion, avaliacién e
cualificacion dos TFG, obrigas docentes do profesorado, establecendo a
Universidade de Vigo a forma do seu recofiecemento.

Cando entre as persoas titoras se dean casos de baixa prolongada ou
finalizacidon da sua vinculacion coa Universidade de Vigo, a coordinacion do
TFG do titulo sera a responsable da substitucion das persoas titoras. Para
a asignacion do novo titor/a, o coordinador/a do TFG (escoitada a persoa
que titoriza) procurara un substituto/a que poida dar continuidade ao traballo
iniciado.

Artigo 5. Autoria

Cada estudante ten dereito ao recofiecemento da autoria do traballo de fin
de grao elaborado e a proteccion da sua propiedade intelectual. A
titularidade dos dereitos derivados pode compartirse coas persoas titoras,
coas cotitoras e coas entidades publicas ou privadas as que pertenzan, nos

termos e condicions previstas na lexislacion vixente. A persoa titular dos
dereitos podera autorizar a difusibn do seu traballo no repositorio
institucional da UVigo; debendo, no caso de varias persoas titulares, todas
elas estar de acordo na dita autorizacién.

Artigo 6. Propostas tematicas para o TFG

1. O profesorado da FETS rexistrara durante o mes de setembro as propostas
tematicas para a realizacion do TFG. O dito rexistro realizarase dende a
secretaria virtual do docente e debera facerse para cada unha das
titulacions as que van dirixidas.

2. A coordinacion do TFG de cada titulo sera a responsable da revisién na
secretaria virtual da listaxe de titores/as coas respectivas propostas
tematicas ofertadas, que estaran necesariamente relacionadas cos
contidos especificos da titulacion.

3. Fixarase un prazo para que o alumnado formalice a solicitude de adscriciéon
as propostas tematicas ofrecidas polas titoras/es académicos. Este proceso
sera realizado dende a secretaria virtual de cada estudante.

Artigo 7. Asignacion de propostas tematicas e titores/as
académicos/as

1. Para a asignacién das propostas tematicas/titor-a tomarase en conta o
expediente académico do estudante.

2. De xeito subsidiario ao disposto no artigo previo, o centro garantird que o
estudantado das titulacions que dispofien de itinerarios/mencions, poidan
realizar o TFG dentro da tematica do itinerario que estea a cursar, sempre que
se dispofian dos recursos humanos necesarios.

3. O proceso de asignacion de titor/a realizarase a través da secretaria virtual.
A través dos coordinadores de TFG de cada titulo, o centro dara publicidade
das adxudicacions definitivas da titorizacién de cada estudante.

4. Poderase reclamar ante a/o Presidenta/a da Comisién de coordinaciéon de
TFG da FETS a adxudicacion recibida no prazo de sete dias naturais dende
a sua publicacion.

5. Antes do inicio do segundo cuadrimestre, o alumnado podera cofiecer a
través da secretaria virtual o/a titor/a que lle foi asignado.

6. De producirse algun caso de falta de adscricion (por problemas
informaticos, de matricula ou doutra indole), a Coordinacion do TFG
asignaralle manualmente un/unha titor/a dos que ainda tefian prazas
dispofiibles e, a ser posible, cunha lifia de investigacion que lle interese ou
sexa 0 mais semellante posible a solicitada.

7. A adxudicacién da titorizacién e da tematica para o TFG tera unha validez de
dous cursos académicos. Finalizado este prazo, agas solicitude expresa do
estudante ou titor/a, a dita adxudicacion sera prorrogada automaticamente.

8. Non obstante, o estudante podera solicitar un cambio xustificado tanto da

titora ou titor como do tema do seu traballo. Do mesmo xeito, a persoa titora
tamén podera solicitar cambio de estudante asignado e dos temas
ofertados. En ambolos dous casos, ditos cambios deberan solicitarse a
Comision de coordinacion de TFG da FETS que debera autorizalos.

Artigo 8. Solicitude de presentacion e defensa do TFG

1.

O alumnado solicitara a través da secretaria virtual a defensa do TFG (non
€ necesaria a entrega impresa nin do xustificante de solicitude), unha vez
emitido o informe favorable da persoa titora.

. O alumnado debera subir a sua secretaria virtual o arquivo dixital do TFG en

pdf, que non podera superar o peso de 4 MB. Ademais, entregara o seu TFG
de xeito dixital en Moovi, nun unico arquivo pdf, neste caso a través do
apartado "Exercicios/Tarefas". Non é necesaria a entrega impresa do TFG.

Rematado o prazo de depdésito dos TFG, a/o coordinador/a de TFG de cada
Grao dara publicidade a data de defensa, reservara a aula de lectura e
convocara aos estudantes en intervalos de trinta minutos. A data, hora e
lugar para o acto de defensa sera publicada en Moovi no apartado
«Convocatoria Defensa TFG». A orde de actuacion sera alfabética.

Artigo 9. Acto de presentacion e defensa publicado TFG

1.

2.

O acto de exposicion e defensa do TFG sera realizado de forma presencial
polo/a alumno/a en sesion publica na data e hora asignada. A Comision de
coordinacion de TFG, con caracter excepcional e tras a peticién formal e
motivada polo/a estudante e a persoa titora podera autorizar a defensa a
distancia de xeito virtual, sempre e cando concorran as condicions técnicas,
administrativas e econdmicas que permitan a sua viabilidade.

A exposicion durara un maximo de dez minutos. O tribunal unipersoal
dispora de cinco minutos para formular as cuestions relativas ao TFG que
considere oportunas e o alumno ou alumna dun maximo de cinco para
responder a estas.

O alumno/a expora, no tempo maximo indicado, unha sintese do TFG e dos
principais resultados e conclusions acadados.

Artigo 10. Avaliacion e cualificacion do TFG

1.

O TFG s6 podera ser defendido e avaliado cando se tefia constancia de
que o/a estudante superou todos os créditos necesarios para a obtencion
do titulo de grao, agas os correspondentes ao propio TFG. A unidade
administrativa responsable da area académica do alumnado da FETS
debera verificar que se cumpren estes requisitos para autorizar a sua
presentacion.

. O TFG cualificarase conforme a seguinte escala numérica de 0 a 10 puntos,

con expresion dun decimal:


http://fcce.uvigo.es/

LGLC CLC

!

Unive

Edificio Facultades Tel.: 988 387170

I‘Sidade\/igo gg&iu(g de OureEnse ) http://foce uvigo.es/
urense, Espafia

0 - 4,9: Suspenso.
5,0 - 6,9: Aprobado.
7,0 - 8,9: Notable.
9,0 - 10: Sobresainte.

A cualificaciéon (de 0 a 10) realizarase de xeito motivado seguindo os
criterios establecidos na rubrica de avaliacion contemplada na Guia
Didactica do TFG.

Cando un TFG fose cualificado con 9 ou 10, o tribunal podera propofier a
mencion de «Matricula de Honra» (MH). Dita proposta debera ser
comunicada a Coordinacion de TFG mediante correo electronico ao finalizar
o acto de defensa e avaliacion.

A Comision Permanente da FETS nomeara cada curso académico e para
cada titulo de Grao unha comision encargada de avaliar e outorgar, se
procede, as “Matriculas de Honra” en cada convocatoria. Esta comision
formada por un total de 6 membros (3 titulares e 3 suplentes) e sera
constituida mediante sorteo entre todos os/as titores/as de TFG do titulo
que desempefien a sua funcién docente a tempo completo. Os suplentes
actuaran no caso de que algun membro da comisién realice funciéns de
titor/a en relacion aos traballos obxecto de avaliacion.

Cada Comisidon actuara en todas as convocatorias oficiais de cada curso
académico e, sempre que sexa posible, empregaranse mecanismos que
impidan que recaia nas mesmas persoas a sua pertenza a devandita
Comisidn en cursos académicos sucesivos, mentres non se esgote o
profesorado integrante.

No caso de que a cualificacion final do TFG non acade a cualificacidon
minima de aprobado (5,0), o tribunal de avaliacion debera indicar mediante
informe escrito aqueles aspectos susceptibles de correccion e mellora para
conseguir a devandita cualificacion na seguinte convocatoria. Este informe
sera comunicado ao alumno/a mediante correo electrénico, con copia para
a coordinacion de TFG do titulo correspondente.

Artigo 11. Tribunal avaliador do TFG

1.

O TFG sera presentado e defendido polo seu autor ou autora diante dun
tribunal unipersoal que estara constituido pola persoa titora do TFG, agas
nos casos en que non sexa posible, nos que sera a Comision de
coordinacion de TFG quen nomee como tribunal unipersoal a outro
profesor/a, escoitado o titor/a.

No caso dunha codireccion na que intervefia unha persoa allea a FETS
formara parte do tribunal o/a docente da devandita Facultade.

A pertenza da persoa titora ao tribunal unipersoal forma parte das obrigas
docentes do profesorado da Titulacion e sera irrenunciable, a non ser que
concorran as circunstancias establecidas na normativa vixente.

4. A persoa que integre o tribunal unipersoal sera a responsable de subir a
Moovi, no apartado «Notas provisionais - Actas de cualificacién», as actas
de cualificacidon provisionais e a data de revision para a sua consulta polo
alumnado (ver guia didactica). Ademais, debera cubrir e asinar as actas
oficiais na secretaria virtual, achegando a rubrica individualizada de
cualificacion do tribunal (ver guia didactica).

5. A entrega de actas dos TFG estara rexida polos tempos maximos de
entrega de actas fixados no calendario académico oficial da Universidade
de Vigo.

Artigo 12. Revision de cualificaciéon do TFG

1. Na data e hora establecida o/a alumno/a podera acudir a revisién da
cualificacidn outorgada ao seu TFG ante o tribunal unipersoal. No caso do
alumnado proposto para Matricula de Honra (MH) podera facelo ante a
comision responsable.

2. Trala revision da cualificacion ante o tribunal unipersoal e/ou a comision
correspondente e a determinacién das cualificacions finais, o/a estudante
que estivese desconforme coa puntuacion conferida pode, nun prazo de
quince dias naturais, solicitar a revision da proba. A dita solicitude de
revision motivada presentarase a través da sede electronica da
Universidade de Vigo, dirixida ao decanato da FETS, que a derivara a
Comision de coordinacion de TFG para a sua valoraciéon. O prazo para a
sua resolucién sera de tres semanas dende a sua recepcion.

Artigo 13. Normas supletorias

En todos aqueles aspectos non previstos nesta normativa sera de aplicaciéon a
Normativa para a realizacion do TFG da Universidade de Vigo e demais normativas
vixentes.

Disposicién final

A presente Normativa entrara en vigor no curso académico 2023-2024.

